
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
Эмбур форма вылӧ видзӧдтӧг му участокъяс вылӧ, а сідзжӧ Коми Республикаса канму эмбурӧ либӧ муниципальнӧй эмбурӧ пырысь зданиеяс либӧ  вӧрзьӧдны позьтӧм мукӧд эмбур вылӧ реклама конструкцияяс сувтӧдан схема да индӧм схемаӧ пыртан вежсьӧмъяс водзвыв сӧгласуйтан пӧрадок вынсьӧдӧм йылысь

“Реклама йылысь” Федеральнӧй оланпас серти Коми Республикаса Веськӧдлан котыр шуис: 

1. Вынсьӧдны Эмбур форма вылӧ видзӧдтӧг му участокъяс вылӧ, а сідзжӧ Коми Республикаса канму эмбурӧ либӧ муниципальнӧй эмбурӧ пырысь зданиеяс либӧ вӧрзьӧдны позьтӧм мукӧд эмбур вылӧ реклама конструкцияяс сувтӧдан схема да индӧм схемаӧ пыртан вежсьӧмъяс водзвыв сӧгласуйтан пӧрадок содтӧд серти.
2. Урчитны, эмбур форма вылӧ видзӧдтӧг му участокъяс вылӧ, а сідзжӧ Коми Республикаса канму эмбурӧ либӧ муниципальнӧй эмбурӧ пырысь зданиеяс либӧ вӧрзьӧдны позьтӧм мукӧд эмбур вылӧ реклама конструкцияяс сувтӧдан схема да индӧм схемаӧ пыртан вежсьӧмъяс водзвыв сӧгласуйтӧм кузя Коми Республикаса олӧмӧ пӧртысь власьт уполномочитӧм органӧн Коми Республикаса архитектура, стрӧитчӧм да коммунальнӧй овмӧс министерствоӧс.
3. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Юралысь                                                               В. Гайзер
Сыктывкар

Коми Республикаса Веськӧдлан котырлӧн

2013 во ӧшым тӧлысь 24 лунся 542 №-а шуӧмӧн

(содтӧд)
Эмбур форма вылӧ видзӧдтӧг му участокъяс вылӧ, а сідзжӧ Коми Республикаса канму эмбурӧ либӧ муниципальнӧй эмбурӧ пырысь зданиеяс либӧ  вӧрзьӧдны позьтӧм мукӧд эмбур вылӧ реклама конструкцияяс сувтӧдан схема да индӧм схемаӧ пыртан вежсьӧмъяс водзвыв сӧгласуйтан 
ПӦРАДОК 
1. Панас

1.1. Тайӧ Пӧрадокыс урчитӧ Эмбур форма вылӧ видзӧдтӧг му участокъяс вылӧ, а сідзжӧ Коми Республикаса канму эмбурӧ либӧ муниципальнӧй эмбурӧ пырысь зданиеяс либӧ  вӧрзьӧдны позьтӧм мукӧд эмбур вылӧ реклама конструкцияяс сувтӧдан схема (водзӧ – схема) да индӧм схемаӧ пыртан вежсьӧмъяс водзвыв сӧгласуйтан процедура. 
1.2. Схема лоӧ документӧн, мый серти урчитӧны реклама конструкцияяс сувтӧданінъяссӧ, реклама конструкциялысь типсӧ да сикассӧ, мый позьӧ сувтӧдавны сійӧ местаясын.

1.3. Схемалы да сэтчӧ пыртан вежсьӧмъяслы колӧ лӧсявны мутас планируйтан документъяслы да кутчысьны артмӧм стрӧйбалӧн ортсы архитектурнӧй ӧбликӧ, кар стрӧитан нормаясӧ да правилӧясӧ, лёк суӧмысь видзан корӧмъясӧ да сэні колӧ петкӧдлыны реклама конструкцияяслысь меститчан картаяссӧ да индыны реклама конструкцияяслысь типсӧ да сикассӧ, реклама конструкцияяслысь юӧр пасьтасӧ да техническӧй характеристикаяссӧ.
 Сэтшӧм случай дырйи, кор  схемаӧн да сэтчӧ пыртан вежсьӧмъясӧн артыштӧма меститны реклама конструкциясӧ автомашина туй кежӧдӧ либӧ туй бердӧ, татшӧм схемалы да сэтчӧ пыртан вежсьӧмъяслы колӧ кутчысьны “Россия Федерацияын автомашина туйяс йылысь да туйвывса удж йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь ” Федеральнӧй оланпаслӧн корӧмъясӧ.
2. Схема да сэтчӧ пыртан вежсьӧмъяс водзвыв сӧгласуйтан пӧрадок

2.1. Схема да сэтчӧ пыртан вежсьӧмъяс вынсьӧдтӧдз Коми Республикаын муниципальнӧй районъясса, кар кытшъясса меставывса асвеськӧдлан органъяс (водзӧ – меставывса асвеськӧдлан органъяс) мӧдӧдӧны схемалысь да сэтчӧ пыртан вежсьӧмъяслысь проектъяссӧ, кутшӧмъяс лӧсялӧны тайӧ Пӧрадоклӧн 1.2 да 1.3 пунктъясӧн урчитӧм корӧмъяслы, водзвыв сӧгласуйтӧм вылӧ Коми Республикаса архитектура, стрӧитчӧм да коммунальнӧй овмӧс министерствоӧ (водзӧ - Министерство).

Схемалысь да сэтчӧ пыртан вежсьӧмъяслысь проектъяссӧ сетӧны меставывса асвеськӧдлан органъяс бумага вылын да электроннӧя. Схемалысь да сэтчӧ пыртан вежсьӧмъяслысь проектъяс электроннӧя сетігӧн индӧм проектъяслысь текст юкӧнсӧ колӧ оформитны “Microsoft Word документ ” форматын  DOC,  DOCX файл нимса бӧръяпомӧн, графическӧй юкӧнсӧ - “Серпасалӧм” форматын  JPEG, JPG, TIFF файл нимса бӧръяпомӧн.  Схемалӧн да сэтчӧ пыртан вежсьӧмъяслӧн проектъяслысь сканируйтӧм копияяссӧ позьӧ сетны Adobe Acrobat (PDF) форматын.

 Схемалысь да сэтчӧ пыртан вежсьӧмъяслысь проектъяссӧ пасйӧ Министерство налӧн воан лунӧ Министерствоын урчитӧм делопроизводство правилӧяс серти.

2.2. Схемалысь да сэтчӧ пыртан вежсьӧмъяслысь проектъяссӧ Министерствоӧ налӧн воан лунсянь 3 уджалан лунӧн мӧдӧдӧ ачыс:

1) Коми Республикаса эмбур агентствоӧ – сэтшӧм случай дырйи, кор схемалӧн да сэтчӧ пыртан вежсьӧмъяслӧн проектъясӧн артыштӧма меститны реклама конструкцияяссӧ Коми Республикаса канму эмбурӧ  пырысь зданиеяс вылӧ да мукӧд вӧрзьӧдны позьтӧм эмбур вылӧ;

2) Коми Республикаса культура министерствоӧ - сэтшӧм случай дырйи, кор схемалӧн да сэтчӧ пыртан вежсьӧмъяслӧн проектъясӧн артыштӧма меститны реклама конструкцияяссӧ культура наследие объектъяс вылӧ;

3) Коми Республикаса туй агентствоӧ - сэтшӧм случай дырйи, кор  схемалӧн да сэтчӧ пыртан вежсьӧмъяслӧн проектъясӧн артыштӧма меститны реклама конструкцияяссӧ Коми Республикаса дінму да межмуниципальнӧй тӧдчанлуна автомашина туйяслӧн кежӧдӧ да (либӧ) туй бердӧ.

2.3. Схемалӧн да сэтчӧ пыртан вежсьӧмъяслӧн проектъяс воан лунсянь 15 календарнӧй лунӧн Коми Республикаса олӧмӧ пӧртысь власьт органъяс, кутшӧмъясӧс индӧма тайӧ Пӧрадоклӧн 2.2 пунктса 1-3 пунктувъясын, видлалӧны воӧм проектъяссӧ да найӧс видлалан бӧртасъяс серти дасьтӧны схема да сэтчӧ пыртан вежсьӧмъяс сӧгласуйтны позянлун либӧ позьтӧмлун йылысь кывкӧртӧд да мӧдӧдӧны сійӧ кывкӧртӧдсӧ Министерствоӧ.

    Схема да сэтчӧ пыртан вежсьӧмъяс сӧгласуйтны позьтӧмлун йылысь кывкӧртӧд дасьтӧны, кор схемалӧн да сэтчӧ пыртан вежсьӧмъяслӧн проектыс оз лӧсяв тайӧ Пӧрадоклӧн 1.2 да 1.3 пунктъясӧн артыштӧм корӧмъяслы.

2.4. Министерство примитӧ схемалысь проект, сэтчӧ пыртан вежсьӧмъяслысь проект сӧгласуйтӧм йылысь либӧ сӧгласуйтӧмын ӧткажитӧм йылысь помшуӧм схемалӧн проект, сэтчӧ пыртан вежсьӧмъяслӧн проект меставывса асвеськӧдлан органсянь Министерство воан лунсянь 45 календарнӧй лунӧн.

2.5. Схема да сэтчӧ пыртан вежсьӧмъяс сӧгласуйтӧмын ӧткажитӧм йылысь помшуӧм Министерствоӧн примитӧм вылӧ подулӧн лоӧ, кор:

1) схемалӧн проектыс, сэтчӧ пыртан вежсьӧмъяслӧн проектыс оз лӧсяв корӧмъяслы, мый артыштӧма тайӧ Пӧрадоклӧн 1.2 да 1.3 пунктъясӧн;

2) Коми Республикаса олӧмӧ пӧртысь власьт лӧсялана орган, кутшӧмӧс индӧма тайӧ Пӧрадоклӧн 2.2 пунктса 1-3 пунктувъясын, примитӧма схема да сэтчӧ пыртан вежсьӧмъяс сӧгласуйтны позьтӧмлун йылысь кывкӧртӧд.

2.6. Схема да сэтчӧ пыртан вежсьӧмъяс сӧгласуйтӧм йылысь либӧ сӧгласуйтӧмын ӧткажитӧм йылысь помшуӧмсӧ Министерство мӧдӧдӧ сыӧн лӧсялана помшуӧм примитан лунсянь 3 уджалан лунӧн меставывса асвеськӧдлан органлӧн инпас вылӧ, код серти примитӧма сійӧ помшуӧмсӧ.

2.7. Меставывса асвеськӧдлан органлӧн, код серти Министерство примитӧ схема да сэтчӧ пыртан вежсьӧмъяс сӧгласуйтӧмын ӧткажитӧм йылысь помшуӧм, эм инӧд выльысь шыӧдчыны тайӧ Пӧрадок серти Министерствоӧ схема да сэтчӧ пыртан вежсьӧмъяс сӧгласуйтӧм могысь помкаяссӧ бырӧдӧм бӧрын, мый лои подулӧн индӧм помшуӧм примитӧм вылӧ.
Вуджӧдіс Христофорова, 6 546 пас

